
TIJORАT BАNKLАRIDА АKTIVLАR SIFАTINI 
TАSNIFLАSHNING NАZАRIY JIHАTLАRI
Qodirova Nafisa Ilhomovna
O‘zbekiston Respublikasi
Bank-Moliya akademiyasi magistranti

Annotatsiya: Maqolada tijorat banklarining aktivlari sifatini amalga oshirishning asosiy jihatlari hamda aktivlar sifatining 
muhim elementlari, aktivlar sifatining bank faoliyatiga ta’sir etuvchi omillar tadqiq etilgan. Shuningdek, tijorat banklari 
aktivlari sifatini takomillashtirishga qaratilgan tavsiyalar ishlab chiqilgan.

Kalit soʻzlar: tijorat banklari, bank xizmatlari, aktivlar sifati, aktivlar sifatining tasniflanishi, bank sektori, aktivlar samarador-
ligi, moliya bozori, iqtisodiy rivojlanish.
Abstract: the article examines the main aspects of the implementation of the quality of assets of commercial banks 
and the important elements of the quality of assets, the factors affecting the quality of assets in the banking activity. 
Recommendations aimed at improving the quality of assets of commercial banks have also been developed.

Key words: commercial banks, banking services, asset quality, asset quality classification, banking sector, asset efficiency, 
financial market, economic development.
Аннотация: в статье рассматриваются основные аспекты реализации качества активов коммерческих банков и 
важные элементы качества активов, факторы, влияющие на качество активов в банковской деятельности. Также 
разработаны рекомендации, направленные на улучшение качества активов коммерческих банков.

Ключевые слова: коммерческие банки, банковские услуги, качество активов, классификация качества активов, 
банковский сектор, эффективность активов, финансовый рынок, экономическое развитие.

K I R I S H
O‘zbekiston Respublikasida amalga oshirilgan bank-moliya tizimini isloh qilish va mustahkamlash bo‘yicha 

maqsadli strategiyalar banklarning kapitallashuv darajasini oshirish, iqtisodiyotni kreditlash ko‘lamini kengay-
tirish, ko‘rsatilayotgan bank xizmatlari spektorlarini ko‘paytirish, shuningdek, mamlakat iqtisodiyotini rivojlan-
tirishda bank tizimining rolini oshirish imkonini beradi. Bank xizmatlari sifatini yanada oshirish hamda tadbir-
korlik subyektlari bilan to‘laqonli hamkorlik munosabatlarini o‘rnatish uchun tijorat banklarining ish uslublarini 
tubdan yaxshilash, aholi va xo‘jalik subyektlarining bank tizimiga ishonchli institutsional hamkor sifatida qarash 
lozim. Xalqaro bank aktivlari samaradorligidagi turli xil nomutanosibliklar xalqaro bank sektoridagi inqirozga 
va xalqaro iqtisodiy o‘sishning pasayishiga olib keladi. Bu, o‘z navbatida, bir qator rivojlangan mamlakatlarda 
ishlab chiqarishning pasayishiga, ishsizlikning o‘sishiga va banklarning bankrotligiga olib keldi. Shu nuqtayi 
nazardan, xalqaro miqyosda bank tizimining mexanizmlarini o‘rganish, xalqaro bank aktivlarini shakllantirish va 
taqsimlash tamoyillarini o‘rganish dolzarb masalalardan biridir. 

M A V Z U G A  O I D  A D A B I Y O T L A R N I N G  T A H L I L I
Ijtimoiy jamiyatda tovar-pul munosabatlarining paydo bo‘lishi bank amaliyoti shakllanishi va rivojlanishiga 

zamin yaratdi. Zero tovar pul munosabatlari amal qilgan har qanday ijtimoiy-iqtisodiy jamiyatda bankni vujudga 
kelishi va bank munosabatlarini amal qilishini hamda bu jarayon muttasil rivojlanib borishini taqozo etadi. Ayrim 
adabiyotlarda bank deganda obyekti, subyekti va ta’minotiga nisbatan bank tomonidan shubha paydo bo‘lgan 
bank xizmatlari tushunilsa (Karapetyan, 2011), ayrim adabiyotlarda muammoli investitsiyalar deganda “qarz 
oluvchi bir yoki bir necha to‘lovlarni amalga oshirmaganligi yoki investitsiya ta’minoti qiymatining pasayishi 
investitsiyani muammoli investitsiyalar turkumiga o‘tishini anglatadi” (Burkova, 2010) deya ta’rif berilgan. Ushbu 
oxirgi ta’rif muammoli investitsiyaga berilgan ta’riflarning ichida to‘liqroq talqin etilgan deyishimiz mumkin. 
Chunki bunda muammoli investitsiyani yuzaga chiqishiga sabab bo‘ladigan investitsiya risklari bilan bog‘langan 
hamda investitsiya kategoriyalari ajratib ko‘rsatilgan. Ammo hozirgi paytda mazkur ta’rif o‘z mohiyatini yo‘qotdi, 
deb o‘ylaymiz. Sababi O‘zbekiston Respublikasi Markaziy bankining 2015-yil 14-iyuldagi “Tijorat banklarida 
aktivlar sifatini tasniflash va aktivlar bo‘yicha ehtimoliy yo‘qotishlarni qoplash uchun zaxiralar shakllantirish 
hamda ulardan foydalanish tartibi to‘g‘risida”gi 2696-sonli Nizomi qabul qilinganidan so‘ng investitsiyalarning 
tasniflanishida o‘zgarishlar ro‘y berdi. Agar bankdan investitsiya olgan mijoz investitsiyani o‘z vaqtida qaytara 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

385https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, sentyabr.  № 9-son.

olmasa, garovga qo‘ygan ta’minotdan mahrum bo‘lishi mumkin, o‘z navbatida, tijorat banklari uchun investit-
siya riski oshib ketadi. Bank tomonidan berilgan investitsiya riskining xavfsiz darajasini ta’minlash maqsadida 
investitsiya oluvchi jismoniy yoki yuridik shaxs turli shakldagi mol-mulklarni garov ta’minoti sifatida banklarga 
taqdim etadi. Umumiy holda bank investitsiya bo‘yicha garov ta’minotini baholash jarayonida uchta tomon 
ishtirok etadi va ular bank, baholovchi tashkilotlari va investitsiya oluvchilardir (Balabanov, 2009). Bu jarayonda 
garov ta’minoti, asosan, dastlab investitsiya berish jarayonida qarab chiqiladi. Rossiya adabiyotlarida ayrim 
mualliflarning ta’kidlashicha, muammoli investitsiya deganda obyekti, subyekti va ta’minotiga nisbatan bank 
tomonidan shubha paydo bo‘lgan investitsiya tushuniladi (Lavrushina, 2008). Ularning qarashlaricha, nostan-
dart, dargumon va ishonchsiz investitsiyalarni ya’ni muddati o‘tmagan joriy investitsiyalardan tashqari barcha 
investitsiyalar, shu jumladan, asosiy to‘lov bo‘yicha qisqa muddatli bo‘lsa ham qarzdorlikka ega bo‘lgan hamda 
investitsiya shartnomasi shartlarini o‘zgartirmasdan hech bo‘lmasa bir marotaba qayta rasmiylashtirilgan inves-
titsiya lar muammoli deb tushuniladi.

T A D Q I Q O T  M E T O D O L O G I YA S I
Bizning fikrimizcha, bank aktivlari samaradorligini oshirish nafaqat bank tizimini, balki butun iqtisodiyotni 

rivojlantirish masalasidir. Ushbu jarayonda tijorat banklarida aktivlar samaradorligining pasayishi vakillik hisob-
varaqlarida resurslarning yetishmasligiga, bankning moliya bozoridagi mavqeyining pasayishiga, mijozlarning 
bankka bo‘lgan ishonchsizligini keltirib chiqarishi mumkin. Banklardagi aktivlar sifatining pasayishi iqtisodi-
yotning turli sohalarida ishlab chiqarish surʼatlarining pasayishiga olib keladi, bu, o‘z navbatida, ishsizlikning 
ko‘payishiga olib keladi. Bundan tashqari, inqirozlarning taʼsiri shuni ko‘rsatadiki, iqtisodiy inqirozning bank 
amaliyotiga salbiy taʼsiri maʼlum bir mamlakat yoki mintaqa bilan cheklanib qolmay, balki butun jahon iqtisodi-
yotida jiddiy muammolarni keltirib chiqarmoqda. Xususan, bugungi kunda banklar amaliyotida bank nazorati 
bo‘yicha Bazel qo‘mitasining tavsiyalari asosida stress testlari orqali bankning moliyaviy holatini baholash-
ning ahamiyati ortib bormoqda. Ushbu usul likvidlik darajasi, operatsion faoliyat, bozor qiymati, boshqaruv va 
xatarlarni baholash tizimi kabi omillarning aktivlar samaradorligiga sezilarli taʼsirini aniqlashga imkon beradi.

Jahon banklari amaliyotiga ko‘ra sog‘lom aktivlar hajmining oshib borishi banklar rivojlanishining muhim 
ko‘rsatkichlaridan biri hisoblanadi. Xususan, “Banks around the World” va “S&P Global Market Intelligence” 
nashrlarining hisobotlariga ko‘ra, “jahon banklari aktivlarining asosiy ulushi 100 ta bank, jumladan, Xitoy – 20 
ta, АQSh – 10 ta, Buyuk Britaniya – 6 ta, Fransiya – 6 ta, Yaponiya – 9 ta, Germaniya – 6 ta, Kanada – 5 ta, 
Janubiy Koreya – 5 ta, Braziliya – 5 ta, Аvstraliya – 4 ta, Italiya – 3 ta, Ispaniya – 3 ta, Niderlandiya – 3 ta, Sin-
gapur – 2 ta, Shvetsariya – 2 ta banklari hissasiga to‘g‘ri kelmoqda”1.

T A H L I L  V A  N A T I J A L A R
Tadqiqotlarning ko‘rsatishicha, jahon banklari aktivlari shakllanishidagi ayrim nomutanosibliklar xalqaro 

miqyosda banklar tarmog‘ining inqirozga yuz tutishi, xalqaro iqtisodiy o‘sish ko‘rsatkichlarining pasayishi xavfini 
oshiradi. Shu bois xorijiy banklar va xalqaro moliya institutlari raqamli bank konsepsiyasini yo‘lga qo‘yish, 
aktivlarni maqbul sohalarga joylashtirishning ilg‘or innovatsion texnologiyalarga asoslangan usullarini rivoj-
lantirish, aktivlarni himoyalashning mukammal tizimlarini joriy etish, bank tavakkalchiliklarini baholashning 
zamonaviy mexanizmlarini ishlab chiqish kabi jihatlarga alohida eʼtibor qaratmoqda. Shuningdek, jahonning 
yetakchi ilmiy markazlari va oliy taʼlim muassasalari tomonidan globallashuv sharoitida xalqaro miqyosda bank 
tizimining amal qilish mexanizmlari, xalqaro bank aktivlarining shakllanish va taqsimlanish tamoyillarini tadqiq 
etish kabi ilmiy tendensiyalar faollashmoqda.

Ushbu sohada iqtisodchi olimlarniga fikriga nazar tashlaydigan bo‘lsak, N.I. Bikanova va  
S.Yu. Rudavinalarning fikricha, “Аktivlar sifatini yaxshilash uchun kredit tashkilotlari tegishli tadbirlarni amalga 
oshirib turishlari lozim. Eng ustuvor yo‘nalishlardan biri bu aktivlarni diversifikatsiyalash bo‘lib, ushbu usul kredit 
portfelida aktivlar va passivlarni samarali taqsimlashni nazarda tutadi”. Bu nuqtayi nazar bugungi kunda o‘z 
samarasini berayotgan yo‘nalish desak bo‘ladi, chunki alohida qarz oluvchilarning kreditini to‘lay olmasligi bilan 
bog‘liq bo‘lgan kredit xavfini kamaytirish maqsadida aktivlarni turli sohalarda faoliyat ko‘rsatadigan ko‘p sonli 
qarz oluvchilar orasida joylashtirish kredit qaytmasligi xavfini bir necha barobarga kamaytiradi. Lekin bu yerda 
ham bankning ichki audit va kredit bo‘limlari avtomatlashtirilgan dasturlar yordamida kredit portfeli holatining 
monitoringini turli mezonlarga tayangan holda doimiy amalga oshirib borishlari maqsadga muvofiq bo‘ladi deb 
hisoblayman.

Shuningdek, M.N. Аvseykoning xulosasiga ko‘ra, “bank balansining aktiv va passiv hisob-varaqlaridagi 
mablag‘lar aylanmasi va erta ogohlantirish ko‘rsatkichlarini tahlil qilish asosida nazoratni amalga oshirish zarur”. 

1 Baydaulet Y., (2019) “Islomiy moliya asoslari”, O‘zbekiston, ”O‘zbekiston” NMIU. (Baydaulet Y., (2019) “Fundamentals of Islamic 
Finance” / Baydaulet Y., Khasanov Kh. Jorayev B. / “Uzbekistan” PH, Uzbekistan).

Ushbu fikrning eʼtiborli jihati shundaki, ushbu erta ogohlantirish signallari dasturiy ko‘rinishda bank tizimida 
avtomatlashtirilgan holda joriy etilib to‘liq faoliyat ko‘rsatadigan bo‘lsa, bankda kredit portfelini tahlil qilishda 
potensial muammoga aylanishi mumkin bo‘lgan kreditlarni erta aniqlash imkoniyatlari sezilarli darajada oshadi. 
Masalan, aytaylik bank tomonidan kredit olgan mijozlarning hisobraqamlaridagi aylanmalarni analiz qilishda 
tegishli normalar o‘rnatgan holda, ushbu normalar asosida mijozlarning maʼlum bir davr ichida amalga oshirgan 
kredit aylanmalarini tahlil qilib turib ularni uch toifaga bo‘lsa bo‘ladi. Masalan: qizil toifa bu – mijozning bir oylik 
tushumi uning oylik kredit to‘lovini 50 foizidan kam, sariq toifa bu – mijozning bir oylik tushumi uning oylik kredit 
to‘lovini 100 foizidan kam, yashil toifa bu – mijozning bir oylik tushumi uning oylik kredit to‘lovini 125 foizidan 
ko‘p.

D.M. Xloptsovning fikricha: “Bank aktivlari portfelini boshqarishning asosiy maqsadi bu resurslarni maksimal 
foyda keltiradigan, likvidlik darajasi belgilangan va chegaralangan darajali tavakkalchiligi mavjud aktivlarga joy-
lashtirish bilan birga banklarning asosiy vazifalaridan biri, joriy aktivlar qiymatini maksimallashtirish va yakuniy 
moliyaviy natijalarni optimallashtirish bo‘lishi kerak ekan”. Ushbu olimning “aktivlar qiymatini maksimallashti-
rish” degan fikriga qo‘shilmayman, sababi agar kredit tashkiloti katta foydaga erishish ilinjida kredit foizini oshi-
radigan bo‘lsa, natijada bu kredit oluvchining xarajatlarining oshishiga olib keladi, uning ishlab chiqarayotgan 
mahsuloti qiymatining oshishiga va uni sotilishini sekinlashishiga, mahsulot sotishdan tushgan tushumlarning 
va biznesning rentabelligining keskin tushib ketishiga sabab bo‘ladi. Buning natijasida esa kredit oluvchida u 
olgan kredit qarzini va unga hisoblangan foizlarni o‘z vaqtida bankka qaytarilishi bo‘yicha muammolar vujudga 
kelishi mumkin. Kreditlar bo‘yicha foiz stavkalarining oshirilishi kreditlarning qaytmaslik xavfini oshishiga olib 
keladi.

Yuqorida keltirilgan olimlarning fikrlari o‘rganilgandan keyin shu maʼlum bo‘ldiki, mazkur olimlarning yon-
dashuvlarida o‘xshash jihatlari ko‘p, masalan, ularning aksariyati aktivlar sifatini doimiy monitoring qilib borish, 
kredit portfelini diversifikatsiyasini keng ko‘lamda amalga oshirish, bankda aktivlar nazoratini ichki audit xizmati 
tomonidan doimiy ravishda amalga oshirib turilishi shartligi, kredit ajratilgandan keyin biznes-reja parametrlarini 
qay darajada bajarilayotganligini doimiy tekshirib turish taʼkidlab o‘tilgan. 

X U L O S A  V A  T A K L I F L A R
Mazkur fikrlar, albatta, bankda aktivlar sifati ustidan nazoratni kuchaytirish va aktivlar sifatini yaxshilashga 

o‘z hissasini qo‘shadi. Banklarda aktivlar bilan ishlashning asosiy prinsiplari banklar tomonidan har yilning 
boshida ishlab chiqiladigan kredit siyosatida atroflicha belgilangan bo‘ladi. Mazkur kredit siyosatining maqsadi, 
vazifalari hamda amal qilish sohasi aniq ko‘rsatiladi. Bunda kredit siyosatining maqsadi sifatida: 

- bankning samarali, daromadli kredit faoliyatini taʼminlash, kredit risklarini nazorat qilish va ularni 
kamaytirish vositalaridan foydalanish, shu jumladan, taqdim etilayotgan kreditlarning turlari va ular bo‘yicha 
qabul qilinayotgan taʼminotlar bo‘yicha diversifikatsiya qilish, bankning kredit portfeli sifatini yaxshilash va kredit 
berish jarayonini to‘g‘ri amalga oshirish;

- kreditlash jarayonida amaldagi qonunchilik va bankning ichki meʼyoriy hujjatlari talablari va normalariga 
muvofiqligini taʼminlash;

- bank aksiyadorlarining huquqlarini himoya qilish, bank aktivlarini samarali boshqarish maqsadida, 
kredit xizmatlarini ko‘rsatirsh jarayonida poraxo‘rlik va firibgarlik xavfini kamaytirish, shuningdek, isteʼmolchilar 
huquqlariga rioya qilishda jarayonlarning shaffofligini taʼminlash kabi vazifalar belgilab olingan.

Ko‘rib chiqilgan maqsadlardan kelib chiqqan holda banklar o‘z oldiga kelgusi bir-ikki yil ichida amalga 
oshiriladigan vazifalarni belgilab olishlari muhimdir. Bu vazifalar, asosan, quyidagicha bo‘lsa, maqsadga 
muvofiq bo‘ladi: 

- mijozlarga keng ko‘lamli kredit xizmatlari ko‘rsatish va xususiy sektorni qo‘llab-quvvatlash; 
- bank kredit portfelini diversifikatsiya qilish, portfelda yakka tartibdagi tadbirkorlar va yillik aylanmasi  

10 million АQSh dollari ekvivalentidan yoki xodimlar soni 500 nafardan oshmagan mikro, kichik, o‘rta korxo-
nalar va chakana mijozlar ulushini sezilarli darajada oshirishni nazarda tutadi. 

Аlbatta, bu holatda Markaziy bankning rolini ham eslab o‘tishimiz zarur. Biz bilamizki, tijorat banklar o‘zla-
rining kapitalini shakllantirishlari uchun bir nechta manbadan foydalanishadi, ushbu manbalardan asosiysi 
omonatchilar va kreditorlar tomonidan taqdim etilgan qo‘yilmalar va qarzlardir. O‘zbekiston Respublikasining 
“Banklar va bank faoliyati to‘g‘risida”gi Qonunning 25-moddasida “Banklarning barqarorligini taʼminlash hamda 
omonatchilar va kreditorlarning manfaatlarini himoya qilish maqsadida banklar Markaziy bank tomonidan belgi-
lanadigan iqtisodiy normativlarga rioya etishlari shart. Banklar o‘z kapitali va likvid resurslarini yetarli darajada 
saqlab turishlari, aktivlarni tasniflash asosida shubhali va harakatsiz aktivlarga qarshi zaxiralarni tashkil etish-
lari, shuningdek, zarar ko‘rish xavfini kamaytirish maqsadida o‘z aktivlari diversifikatsiyalanishini taʼminlashlari 
lozim” deb belgilangan. Shundan kelib chiqib agar banklar kredit portfelidagi aktivlarni noto‘g‘ri va nosog‘lom 
yo‘nalishlarda joylashtirishgan bo‘lsa, bu holat bankning bankrotlik holatiga tushib qolishiga sabab bo‘ladi va 

agar omonatchilar bu holatdan xabardor bo‘lishsa, ular bankda o‘z mablag‘larini saqlashlari unchalik ham 
xavfsiz emas degan fikrga kelishlari mumkin va zudlik bilan barcha mablag‘larini bankdagi hisobraqamlaridan 
yechib olishga harakat qilishlari va bankka shu talabni qo‘yishlari mumkin.

Bank tizimini institutsional rivojlantirish, banklarning aktivlari, shu jumladan, valyuta aktivlari sifatini yax-
shilash hisobiga ularning moliyaviy barqarorligini oshirish, bank ishini yanada takomillashtirish va ko‘rsa-
tilayotgan bank xizmatlari turlarini kengaytirish lozim. Shuningdek, tijorat banklarida daromad keltiruvchi 
aktivlarning hajmi va tavakkalchilik darajasining yuqoriligi aktivlar portfelini optimallashtirishni taqozo etadi. Bu 
borada tijorat banklarida sog‘lom aktivlar portfelini shakllantirish modelini amalga oshirishning taklif etilayotgan 
namunaviy loyihasi, tijorat banklari aktivlari portfelini optimallashtirish tizimi hamda uni rivojlantirish muammo-
lari va chora-tadbirlari dasturi shakllantirilishi lozim.

Foydalanilgan adabiyotlar ro‘yxati
1. O‘zbekiston Respublikasi Prezidentining “O‘zbekiston – 2030” strategiyasi to‘g‘risida”gi Farmoni. PF-158-son, 2023-yil 

11-sentyabr. Qonunchilik ma’lumotlari milliy bazasi, 12.09.2023 y., 06/23/158/0694-son.
2. Baydaulet Y., “Fundamentals of Islamic Finance” / Baydaulet Y., Khasanov Kh. Jorayev B. / 2019 y.“Uzbekistan” PH, 

Uzbekistan.
3. Карапетян А.И. Совершенствование инвестиционной политики коммерческих банков в условиях реализации 

антикризисных программ: автореф. дис…канд. эконом. наук. – Москва, 2011. – С.9-10.
4. Буркова А.Ю. Отличия инвестиционного банкинга от коммерческого и розничного // Управление корпоративными 

финансами. - 2010. - № 4.
5. Емельянов А.Б. Инвестиционная деятельность коммерческих банков: понятие, виды и значение // Молодой 

ученый. - 2017. - N° 52. - С. 84-88.
6. Балабанов И. Т. Банковское дело. СПб. : Питер, 2009. 304 с.
7. Банковское дело: Учебник / Под ред. О.И. Лаврушина. М.: Финансы и статистика, 2008. - 563 с.
8. Хлыстова Е.В. Необходимость активизации кредитования банками инвестиционных потребностей экономики. 

2017. № 4. С 208-213.
9. Гиблова H.M. Коммерческие банки как основные участники модернизационных процессов отечественной 

экономики / Н.М. Гиблова // Банковское дело. - 2012. - № 11. - С.40-43.



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

388 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, sentyabr.  № 9-son.

Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2024. № 9

Ingliz tili muharriri:Ingliz tili muharriri: Feruz Hakimov Feruz Hakimov
Musahhih:Musahhih: Shahzod Avilqulov  Shahzod Avilqulov 
Sahifalovchi va dizayner: Sahifalovchi va dizayner: Iskandar IslomovIskandar Islomov

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027


